Гуырдзыстоны закъон
Бынæттон налогты тыххæй   
(2024 азы 1-аг мартъийы уавæрæй)
Ацы закъон, Гуырдзыстоны Конституцийы æмæ «Налогты системæйы бындурты тыххæй» Гуырдзыстоны закъонмæ гæсгæйæ, бæрæг кæны бынæттон налогты хуыз, бæрцады, æрбайсты фæткы æмæ налогты фидджыты бар æмæ хæсты.   
Сæр I. Иумæйаг уагæвæрдтæ  
    Статья 1. Бынæттон налогы æмбарынад  
Бынæттон налог у æнæмæнгхъæугæ фидинаг муниципалитеты бюджетмæ, кæцыйы физикон æмæ юридикон гоймæгтæ фидынц муниципалитеты æмбæлон органы рдыгæй бæрæггонд æмгъуыдæй кæнæ æнæ уымæй, закъонæй æркастгонд архайды сæххæст кæныны кæнæ/та пайда кæныны бары раттынæн, афтæ-ма муниципалитеты органы рдыгæй хицæн лæггæдты сæххæст кæнынæн.   
Гуырдзыстоны 2006 азы 24 июлы закъон №3503 – ссм I, №35, 03.08.2006 аз., ст.259
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
Гуырдзыстоны 2020 азы 15 июлы закъон №6971 – веб-фарс, 28.07.2020 аз.
    Статья 2. Закъондæттынад бынæттон налогты тыххæй  
Гуырдзыстоны закъондæттынад бынæттон налогты тыххæй арæзт цæуы «Налогты систе​мæйы бындурты тыххæй» Гуырдзыстоны закъонæй, ацы закъоны æмæ æндæр нормативон акттæй.  
Гуырдзыстоны 2006 азы 29 декабры закъон №4241 – ссм I, № 50, 30.12.2006 аз., ст.392
Сæр II. Бынæттон налогты хуызтæ, уыдоны æрбайсыны æмæ бафидыны фæтк  
Гуырдзыстоны 2006 азы 29 декабры закъон №4241 – ссм I, № 50, 30.12.2006 аз., ст.392
     Статья 3. Бынæттон налогты æрбайсыны æмæ бюджетмæ бахыгъды фæтк  
1. Ацы закъонæй сфидаргонд фæткæй бынæттон налогты æрбайсты, аивыны æмæ уыдон​ыл уæлбарты сфидар кæныны бар ис муниципалитеты минæварады органæн, муниципали​теты æххæстгæнæг органы бавдыстæй.  
2. Бынæттон налогты æрбайсты, аивыны æмæ уыдоныл уæлбарты сфидар кæныны тыххæй сакребулойы уынаффæ архайы æрмæст уый дæлбариуæг территорийыл æмæ хæлиу кæны алы уым цæрæг физикон æмæ уым уæвæг юридикон гоймагыл, закъонæй æркастгонд цауты йеддæмæ.   
21. Муниципалитеты орган барлæвæрд у уый дæлбариуæг территорийыл бынæттон налогы æрбайсты тыххæй уынаффæйы архайд ма ахæлиу кæна Гуырдзыстоны хицауады æмбæлон уынаффæйæ бæрæггонд рекрецион территоритыл.     
22. Муниципалитеты орган барлæвæрд у æрбайса бынæттон налог æрмæст уый дæлбари​уæг территорийыл уæвæг Гуырдзыстоны хицауады æмбæлон уынаффæйæ бæрæггонд рекрецион территоритыл.     

3. Бынæттон налогтæ фыст цæуы развæлгъау, муниципалитеты органы рдыгæй фидæгæн закъонæй бæрæггонд архайды сæххæст кæныны кæнæ/та пайдакæныны бары лæвæрдмæ. Бафидыны тыххæй бæрндзинад бахæсгонд цæуы муниципалитеты æмбæлон органæн кæнæ ацы органы рдыгæй барлæвæрд гоймагæн.  
4. Муниципалитеты органы рдыгæй бæрæггонд лæггæдты сæххæст кæнынæн бынæттон налог фыст цæуы лæггæдты æнæхъæнæй кæнæ уый иу хайы райсыны фæстæ, муниципали​теты минæварадон органы рдыгæй сфидаргонд фæткæй.  
41. Æнæруадзгæ у муниципалитеты орган æрбайса ацы закъонæй сфидаргонд налогæй хицæн кæнæ уæлæмхас æндæр тариф, фидинаг кæнæ лæггæдты аргъ уыцы архайды сæххæст кæнынæн кæнæ/та пайда кæныны бары лæвæрдæн, афтæ-ма муниципалитеты органы рдыгæй уыцы лæггæдты сæххæст кæнынæн дæр, уый йеддæмæ кæцыйæн фæтагъдгонд лæггæдты тыххæй ныридæгæн сфидаргонд у налог.   
5. Хуызтæм гæсгæйæ бынæттон налогты диференцигонд бæрцады, фидыны периодты æмæ æмгъуыды бæлвырд кæны муниципалитеты минæварадон орган æмбæлон уынаффæйæ. 
51. Муниципалитеты орган барлæвæрд у уый дæлбариуæг территорийыл уæвæг Гуырдзыстоны хицауады æмбæлон уынаффæйæ бæрæггонд рекрецион территоритыл сфидар кæна бынæттон налогы хицæнхуыз бæрцад, фидыны периодтæ æмæ æмгъуыд. 
6. Бынæттон налогтæ фыст цæуы муниципалитеты минæварадон органы рдыгæй сфидар​гонд инструкцитæм гæсгæйæ.  
7. Муниципалитеты минæварадон органы рдыгæй æрбайсгæ налогтæ æнæхъæнæй бахыгъд​гонд цæуынц æмбæлон муниципалитеты бюджетмæ.  
8. Муниципалитеты органы амæн барлæвæрд гоймагæн йæ бон у бынæттон налогты æмбæлон юридикон гоймæгтимæ саформит кæна бадзырд.   
Гуырдзыстоны 1998 азы 13 октябры закъон №1623 – ссм I, №2, 26.10.1998 аз., ст.22
Гуырдзыстоны 1999 азы 23 июлы закъон №2333 – ссм I, №40(47), 11.08.1999 аз., ст.204
Гуырдзыстоны 2002 азы 15 февралы закъон №1300 – ссм I, №4, 05.03.2002 аз., ст.26
Гуырдзыстоны 2006 азы 24 июлы закъон №3503 – ссм I, №35, 03.08.2006 аз., ст.259
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
Гуырдзыстоны 2011 азы 11 октябры закъон №5096 – веб-фарс, 03.11.2011 аз.
Гуырдзыстоны 2013 азы 22 мартъийы закъон №380 – веб-фарс, 04.04.2013 аз.
Гуырдзыстоны 2013 азы 28 июны закъон №799 – веб-фарс, 15.07.2013 аз.
Гуырдзыстоны 2020 азы 15 июлы закъон №6971 – веб-фарс, 28.07.2020 аз.
    Статья 4. Уæлбартæ бынæттон налогты фидыныл  
1. Уæлбартæ бынæттон налогты фидыныл бæлвырдгонд цæуы ацы закъонæй.  
2. Бынæттон налогты бафидыныл Сакребулойы рдыгæй уæлбарты сфидар кæнын (бафидынæй æххæст кæнæ хайгай ссæрибар кæнын) уагъд цæуы фидджыты категоритæм гæсгæйæ.  
3. Бакуыстгонд у бынæттон налогты фидыныл индивидуалон хуызы уæлбарты сфидар кæнын.  
Гуырдзыстоны 2006 азы 29 декабры закъон №4241– ссм I, №50, 30.12.2006 аз., ст.392
    Статья 5. Бынæттон налогтæ  
1. Бынæттон бары райсæн налогтæ:  
а) налог арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райсынæн;  
б) (ист у);
2. (Ист у).
3. Налог цæрæнуат территорийы ныссыгъдæг кæнынæн.  
4. Хъазæн бизнесы (лотарийы арæзты сфидары йеддæмæ) налог.  
5. (Ист у - 20.07.2018, №3214).

6. Культурон бынты реабилитацион ареалы инфраструктурæйы налог.   
7. Арæзтады (сæрмагонд нысаниуæджы радиацион кæнæ ядерон объектты арæзтады йед​дæ​мæ) бары райсты уавæрты сæххæсты бæлвырд кæныны (эксплуатацимæ райсыны) фæдыл акты рауагъды (уым ивындзинæдты бахæссыны) батагъдгонд лæггæдты налог.  
71. Контейнерон налог.  
8. (Ист у - 20.07.2018, №3214).
9. Ацы статьяйы фыццаг пункты «а» дæлпунктæй æркастгонд налог фыст нæ цæуы, кæд арæзтады бары райсты агурæг у муниципалитет йæхи территорийыл кæнæ «Гуырдзыстоны хицауады структурæйы, барлæвæрды æмæ архайды фæткы тыххæй» Гуырдзыстоны закъонæй æркастгонд министрад кæнæ уый уагдæттыны уæвæг паддзахадон дæлбæрнадон уагдон.  
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392 
Гуырдзыстоны 2006 азы 29 декабры закъон №4253 – ссм I, №50, 30.12.2006 аз., ст.404
Гуырдзыстоны 2007 азы 13 апрелы закъон №4621 – ссм I, № 14,18.04.2007аз; ст.115
Гуырдзыстоны 2007 азы 8 июны закъон №4929 – ссм I, № 23, 21.06.2007аз., ст.214
Гуырдзыстоны 2009 азы 1 декабры закъон №2209 – ссм I, № 42, 10.12.2009 аз., ст.313
Гуырдзыстоны 2010 азы 15 октябры закъон №3736 – ссм I, №56, 20.10.2010 аз., ст.365
Гуырдзыстоны 2011 азы 24 ноябры закъон №5296 – веб-фарс, 05.12.2011аз.
Гуырдзыстоны 2012 азы 22 июны закъон №6543 – веб-фарс, 26.06.2012аз.
Гуырдзыстоны 2018 азы 20 июлы закъон №3214 – веб-фарс, 13.08.2018аз.
Гуырдзыстоны 2021 азы 22 декабры закъон №1197 – веб-фарс, 28.12.2021аз.
Гуырдзыстоны 2023 азы 15 декабры закъон №4028 – веб-фарс, 25.12.2023аз.
    Статья 6. Налог арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райстæн  
1. Арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райстæн налогы фидæг у аразинаг объекты хицау физикон кæнæ/та юридикон гоймаг.  
2. Сакребулойы рдыгæй сфидаргонд налогы бæрцад ногарæзт объекты проектæй æркастгонд арæзты интенсивонады коэфициенты (к-2) хыгъдон фæзуаты алкæцы квадратон метрæн ма хъуамæ уа фылдæр:   
а) индивидуалон цæрæн хæдзары арæзтæн – 4 ларийы;  
б) курортон зонæйы индустрион объекты арæзтадæн – 11 ларийы;   
в) ацы пункты «а» æмæ «б» дæлпункттæй æркастгонд арæзтады йеддæмæ, алы æндæр арæзтадæн – 10 ларийы.  
21. Хаххгонд агъуысты арæзтады цауы сакребулойы рдыгæй сфидаргонд налогы бæрцад ногарæзт объекты проектæй æркастгонд алкæцы дæргъмæ метрæн ма хъуамæ уа фылдæр 1 ларийæ.  
22. Ахæм бæстыхай-агъуыстыты (хаххгонд агъуыстыты йеддæмæ) арæзтады цауы, кæцыйæн нæй арæзты интенсивонады коэфиценты (к-2) хыгъдон фæзуат, Сакребулойы рдыгæй сфидаргонд налогы бæрцад  II къласы объекттæн ма хъуамæ фылдæр 50 ларийæ, III къласы объекттæн – 200 ларийæ, фæлæ IV къласы объекттæн – 400 ларийæ.  
3. Сакребулойы уынаффæйæ налогы бафидынæй гæнæн ис ссæрибар уа кæнæ уæлбартæ фидаргонд æрцæуа стихион æнамонддзинады фæстиуæгæн зианбаййафæг объекты арæзта​дæн.  
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
Гуырдзыстоны 2018 азы 13 июны закъон №2517 – веб-фарс, 27.06.2018 аз.
Гуырдзыстоны 2022 азы 2 ноябры закъон №1980 – веб-фарс, 14.11.2022 аз.
    Статья 61. Арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райсты уавæрты сæххæсты бæлвырд кæныны (эксплуатацимæ райсыны) фæдыл акты рауагъды (уым ивындзинæдты бахæссыны) батагъдгонд лæггæдты налог 
1. Арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райсты уавæрты сæххæсты бæлвырд кæныны (эксплуатацимæ райсыны) фæдыл акты рауагъды (уым ивындзинæдты бахæссыны) батагъдгонд лæггæдты налогы фидæг у арæзтадкæронмæфæуд объекты арæзтадон документацийæ бæрæггонд арæзтады заказгæнæг физикон гоймаг, юридикон гоймаг кæнæ/та æмбалад.       
2. Арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райсты уавæрты сæххæсты бæлвырд кæныны (эксплуатацимæ райсыны) фæдыл акты рауагъды (уым ивындзинæдты бахæссыны) батагъдгонд лæггæдты налогы фидыны фæткы æмæ бæрцады бæрæг кæны муниципалитеты минæварадон орган.  
3. Арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) бары райсты уавæрты сæххæсты бæлвырд кæныны (эксплуатацимæ райсыны) фæдыл акты рауагъды (уым ивындзинæдты бахæссыны) батагъдгонд лæггæдты налог ма хъуамæ уа фылдæр 4500 ларийы. 
Гуырдзыстоны 2011 азы 24 ноябры закъон №5296 – веб-фарс, 05.12.2011аз.
Гуырдзыстоны 2020 азы 15 июлы закъон №6971 – веб-фарс, 28.07.2020 аз.
Статья 62. (Ист у)
Гуырдзыстоны 2012 азы 22 июны закъон №6543 – веб-фарс, 26.06.2012 аз. 
Гуырдзыстоны 2018 азы 20 июлы закъон №3214 – веб-фарс, 13.08.2018 аз.
    Статья 7. (Ист у)

Гуырдзыстоны 1999 азы 23 июлы закъон №2333 – ссм I, №40(47), 11.08.1999 аз., ст.204
Гуырдзыстоны 2002 азы 15 февралы закъон №1300 – ссм I, №4, 05.03.2002 аз., ст.26
Гуырдзыстоны 2002 азы 10 октябры закъон №1696 – ссм I, №28, 28.10.2002 аз., ст.130
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
    Статья 8. (Ист у)
Гуырдзыстоны 1999 азы 23 июлы закъон №2333 – ссм I, №40(47), 11.08.1999 аз., ст.204
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
    Статья 9. (Ист у)

Гуырдзыстоны 1999 азы 23 июлы закъон №2333 – ссм I, №40(47), 11.08.1999 аз., ст.204
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
    Статья 10. (Ист у)

Гуырдзыстоны 2004 азы 13 августы закъон №382 – ссм I, №23, 23.06.2004 аз., ст.116
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
Гуырдзыстоны 2010 азы 15 октябры закъон №3736 – ссм I, №56, 20.10.2010 аз., ст.365
    Статья 11.   (Ист у)
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
    Статья 12. (Ист у)

Гуырдзыстоны 1999 азы 23 июлы закъон №2333 – ссм I, №40(47), 11.08.1999 аз., ст.204
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
    Статья 121. Налог цæрæн территорийы ныссыгъдæг кæнынæн  
1. Цæрæн территорийы ныссыгъдæг кæнын нысан кæны территорийы ныммæрзын æмæ ныссыгъдæг кæныны æмæ территорийыл сырæзгæ фæлхорты баззайæггæгты уагдæттыны Кодексмæ гæсгæйæ уаглæвæрды.  
2. Налогы фидджытæ сты физикон кæнæ/та юридикон гоймаг, организаци, уагдон, кæцытæ муниципалитеты административон арæнты саразынц фæлхорты.  
3. (Ист у).
4. Налогы бæрцад ма хъуамæ уа фылдæр иу уд цæрæгыл 3 ларийы мæйы мидæг, фæлæ юридикон гоймаджы, организацийы æмæ уагдонæн – 25 ларийы иу кубикон метр фæлхæрттыл. Бинонты уæнгты нымæцмæ гæсгæйæ, удты максималон арæнон нымæц бæлвырд цæуы 4 удæй.  
5. Фæлхæртты саразæг гæнæн ис æрцæуын кæна налогы бæрцады диференцирад æмбырд фæлхæртты уæзы, гуырахсты кæнæ/та фæлхæртты тымбыл кæныны нормæйы, фæлхæртты хуызмæ гæсгæйæ, афтæ-ма йæхи æфтиагы, мулкы, уый рдыгæй куыстмæ райст персоналы нымæцы кæнæ/та товары (лæггады) фæлхасгæнджыты нымæцмæ гæсгæйæ. Налогы бæрцады сфидар кæнгæйæ гæнæн ис пайдагонд æрцæуа ацы асты комбинацитæ дæр.   
51. Физикон гоймæгтæн налогы бæрцад диференциргонд хъуамæ уа социалонæй æнæхъахъхъæд бинонтæн Гуырдзыстоны закъондæттынадæй сфидаргонд мæгуырдзинады арæны æвдисæгмæ гæсгæйæ.  
6. Налогы бæрцад ма хъуамæ уа фылдæр ацы лæггæдты организацийы æмæ администри​радæн хъæугæ хæрдзтæй.  
Гуырдзыстоны 2006 азы 24 июлы закъон №3503 – ссм I, № 35, 03.08.2006 аз., ст. 259
Гуырдзыстоны 2006 азы 29 декабры закъон №4241 – ссм I, № 50, 30.12.2006 аз., ст. 392
Гуырдзыстоны 2010 азы 17 декабры закъон №4128 – ссм I, №71, 21.12.201аз., ст.425
Гуырдзыстоны 2013 азы 22 мартъийы закъон №380 – веб-фарс, 04.04.2013 аз.
Гуырдзыстоны 2014 азы 26 декабры закъон №2999 – веб-фарс, 12.01.2015 аз.
Гуырдзыстоны 2020 азы 15 июлы закъон №6971 – веб-фарс, 28.07.2020 аз.
Статья 122. (Ист у)
Гуырдзыстоны 2007 азы 13 апрелы закъон №4621 – ссм I, №14, 18.04.2007аз., ст.115
Гуырдзыстоны 2018 азы 20 июлы закъон №3214 – веб-фарс, 13.08.2018 аз.
     Статья 123. Контейнерон налог 
1. Контейнерон налогы фидæг у товары ласæг, кæцыйы исбонады кæнæ/та пайда​кæнынады ис Гуырдзыстоны территорийыл уæвæг денджызон наулæууæнмæ æрбахаст/​Гуырдзыстоны территорийыл уæвæг денджызон наулæууæнæй ахæссинаг товарæй йедзаг контейнер. 
2. Контейнерон налогы бæрцад 1 контейнерæн 30 ларийæ фылдæр ма хъуамæ уа.  
3. Товары ласæг сæрибаргонд цæуы контейнерон налогы фидынæй уыцы контейнерæн, кæцыйæ Гуырдзыстоны таможнæйы территоримæ æрбаластой æрмæст ахæм товар:  
а) стихион æнамонддзинады, аварийы æмæ катасторфæйы ликвидацийы, афтæ-ма гумани​тарон æххуысы бакæныны нысанæй бынативд товар;  
б) фæсарæйнаг бæстæты дипломатон минæварады æмæ уыимæ æмбарадон минæварады официалон пайдакæнынадæн, афтæ-ма ацы минæварады дипломатон персоналы æмæ админис​​тра​​тивон техникон персоналы (уыдонимæ цæрæг бинонты уæнгты нымадæй) сæрмагонд пайда​кæнынадæн æмбæлгæ товар.  
Гуырдзыстоны 2023 азы 15 декабры закъон №4028 – веб-фарс, 25.12.2023аз.
Сæр III. Бæрндзинад ацы закъоны халынæн  
Статья 13. (Ист у)
Гуырдзыстоны 1998 азы 9 декабры закъон №1727 – ссм I, №7, 31.12.1998 аз., ст.55
Гуырдзыстоны 1999 азы 9 декабры закъон №61 – ссм I, №47(54), 26.11.1999 аз., ст.240
Гуырдзыстоны 2005 азы 20 апрелы закъон №1389 – ссм I, № 22, 18.05.2005аз., ст.152
Гуырдзыстоны 2006 азы 29 декабры закъон №4241 – ссм I, №50, 30.12.2006 аз., ст.392
Гуырдзыстоны 2009 азы 1 декабры закъон №2209 – ссм I, №42, 10.12.2009 аз., ст.313
Гуырдзыстоны 2010 азы 21 июлы закъон №3545 – ссм I, №46, 04.08.2010 аз., ст.292
Гуырдзыстоны 2010 азы 21 июлы закъон №3547 – ссм I, №46, 04.08.2010 аз., ст.294
    Статья 131. Культурон бынты реабилитацион ареалы инфраструктурæйы налог  
1. Культурон бынты реабилитацион ареалы инфраструктурæйы налогы фидæг у  культурон бынты реабилитацион ареалы уæвæг бæстыхай-агъуыстыты хицау (закъонон пайдагæнæг) реабилитацион ареалы рæзты программæйы сæххæсткæныны æмгъуыдæй.  
2. Налогы бæрцад исбонады (пайдакæнынады) уæвæг бæстыхай-агъуысты алы квадратон метрыл бæлвырд цæуы иуылфылдæр 1,5 лари мæйы мидæг.  
3. Бæстыхай-агъуысты хицауы (закъонон пайдагæнæджы) рдыгæй сфидаргонд æмгъуыдмæ налогы нæ бафидыны цауы, кæд ацы хæсы суммæ уыдзæн 3 мæйы фидинаг сумæйы æмбæрц, уæд хæсы фæзынды бонæй уымæн бахæсгонд цæуы пени алы æнæбафидгæ боныл налогы 0,07 проценты бæрцæй.  
4. Кæд пенийы бахыгъды хæсдзинады æрлæуды фæстæ хицау (закъонон пайдагæнæг) бафиддзæн налогы æмæ ууыл хыгъдгонд пенийы хайы, уæд бафидыны иннæ бонæй пенийы бахыгъд адарддæр уыдзæн налогы суммæйы фактивонæй баззайгæ хайыл, пенийы хайы йеддæмæ. 

5. Кæд хицау (закъонон пайдагæнæг) пенийы бахæсæй 6 мæйы æмгъуыдмæ нæ сифтонг кæндзæн налогы кæнæ/та ууыл хыгъдгонд пенийы бафидыны, уæд муниципалитеты орган барлæвæрд у фехъусын кæна тæрхондонæн исбоны хицауæн (закъонон пайдагæнæгæн) налогы æмæ ууыл бахыгъд пенийы бафидыны ифтонгады мадзæлтты домынæй. 
6. Налогы фидынæй сæрибаргонд цæуы:  
а) реабилитацион ареалы равæрд инфраструктурæйы лæггæдтæн æмбæлгæ агъуыстытæ;  
б) реабилитацион ареалы паддзахадон æмæ муниципалитеты исбонады уæвæг бæстыхай-агъуыстытæ, уыцы бæстыхай-агъуыстыты йеддæмæ, кæцытæ экономикон архайдæн пайда​гонд цæуы.  
Гуырдзыстоны 2007 азы 8 июны закъон №4929 – ссм I, № 23, 21.06.2007 аз., ст.214
Гуырдзыстоны 2020 азы 15 июлы закъон №6971 – веб-фарс, 28.07.2020 аз.
    Статья 14. Бæрндзинад ацы закъоны халынæн  
 Бæрндзинад ацы закъоны халынæн бæлвырд цæуы Гуырдзыстоны закъондæттынадæй сфидаргонд фæткæй.   
    Статья 15. Бынæттон налогтимæ баст дайуаг фарстаты аскъуыддзаг кæныны фæтк  
1. Бынæттон налогтимæ баст дауы скъуыддзаг кæны тæрхондон Гуырдзыстоны закъондæттынадæй сфидаргонд фæткæй.  
2. Тæрхондонмæ хъасты бахæссын нæ сæрибар кæны фидæджы бынæттон налогты бафидынæй.  
3. Æнæзакъононæй кæнæ ацы закъоны халынæй æрбайсгæ бынæттон налогты хуызæй бафыст суммæ фидæгæн Гуырдзыстоны закъондæттынадæй сфидаргонд фæткæй фæстæмæ раздæхы æмбæлон муниципалитеты бюджетæй иу мæйы æмгъуыдмæ.   
Гуырдзыстоны 2006 азы 29 декабры закъон №4241 – ссм I, №50, 30. 12. 2006 аз., ст.392
Гуырдзыстоны 2020 азы 15 июлы закъон №6971 – веб-фарс, 28.07.2020 аз.
Сæр IV. Ивгæ уагæвæрдтæ  
    Статья 16.   Ацы закъоны тыххæй райсинаг нормативон акттæ  
Ацы закъоны тыххæй райст хъуамæ æрцæуа:  
а) Гуырдзыстоны закъон «Гуырдзыстоны фиддон Кодексы ивындзинæдты æмæ уæлæмха​сæнты бахасты тыххæй»;   
б) Гуырдзыстоны закъон «Бюджетон системæйы æмæ бюджетон барлæвæрдты тыххæй  Гуырдзыстоны закъоны ивындзинæдты æмæ уæлæмхасæнты бахасты тыххæй»;  
в) Гуырдзыстоны закъон «Тугтæрхоны Кодексы ивындзинæдты æмæ уæлæмхасæнты бахасты тыххæй»;  
г) Гуырдзыстоны закъон «Административон барадхалæнты Кодексы ивындзинæдты æмæ уæлæмхасæнты бахасты тыххæй».  
    Статья 17. (Ист у)

Гуырдзыстоны 2006 азы 29 декабры закъон №4241 – ссм I, № 50, 30.12.2006 аз., ст.392
    Статья 171. (Ист у)

Гуырдзыстоны 2002 азы 19 ноябры закъон №1736 – ссм I, №31, 10.12.2002 аз., ст.135
Гуырдзыстоны 2006 азы 29 декабры закъон №4241 – ссм I, №50, 30. 12. 2006 аз., ст.392
    Статья 172. Бадзырд специалон (зоналон) бадзырды дæттынæн налогы бафидыны тыххæй  
1. Муниципалитеты барлæвæрд органы, горæт Тбилисы – горæт Тбилисы муниципали​теты хицауадæн бар ис, бæстыхай-агъуыстыты арæзтады рæстæгыл фæуыны, горæты райрæзты æмæ уый æддаг бакасты фæхуыздæр кæныны нысанæй, специалон (зоналон) бадзырды адæттынæн налогы фидæгимæ налогы фидæджы фыстæй курдиаты бындурыл сараза бадзырд зæххы фадыгыл арæзтады интенсивонады коэфициенты (к-2) арæнон æвдисæгы фæфылдæры специалон (зоналон) бадзырды адæттынæн налогы бафидыны æмгъуыдгай фидыны фæдыл, кæд зæххы хайыл арæзтады интенсивонады коэфициенты (к-2) арæнон æвдисæгы фæфылдæрæн специалон (зоналон) бадзырд лæвæрд у 2017 азы 1-аг июны нымадæй. Банысангонд курдиатæй налогы фидæг йæхимæ исы бæстыхай-агъуысты эксплуатацимæ райсты тыххæй курдиаты барлæвæрд органæн налогы фидæджы рдыгæй бæлвырдгонд æмгъуыдмæ, фæлæ иуыл æрæгмæ 2025 азы 1-аг январы, бавдисыны æмæ бæстыхай-агъуысты эксплуатацимæ райсынæн Гуырдзыстоны закъондæттынадæй сфидар​гонд домæнты ифтонгады хæсы.         
2. Ацы статьяйы фыццаг пункты банысангонд бадзырды уавæрты халыны цауы уыцы пунктмæ гæсгæйæ сарæзт бадзырд ивд æрцæудзæн æмæ налогы фидæг хæсджын у бафида налог бадзырды аивдæй 1 мæйы æмгъуыдмæ.   
Гуырдзыстоны 2012 азы 19 июны закъон №6506 – веб-фарс, 28.06.2012 аз.
Гуырдзыстоны 2015 азы 27 июны закъон №3818 – веб-фарс, 03.07.2015 аз.
Гуырдзыстоны 2017 азы 28 июны закъон №1112 – веб-фарс, 10.07.2017 аз.
Гуырдзыстоны 2022 азы 7 июны закъон №1617 – веб-фарс, 20.06.2022 аз.
    Статья 173. Цæрæн территорийы ныссыгъдæг кæныны налогы хæсы бафидынæй ссæрибар кæнын  
Физикон æмæ юридикон гоймæгтæ сæрибаргонд æрцыдысты  2013 азы 1-аг январмæ бахыгъдгонд цæрæн территорийы  ныссыгъдæг кæныны налогы хæсы бафидынæй.  
Гуырдзыстоны 2013 азы 28 июны закъон №799 – веб-фарс, 15.07.2013 аз.
    Статья 174. Специалон (зоналон) бадзырды адæттыны налогы бафидынæй ссæрибар кæнын  
Специалон (зоналон) бадзырды адæттынæн налогы фидæг сæрибаргонд цæуы ацы статьяйы архайынадмæ лæвæрд специалон (зоналон) бадзырды адæттынæн нæбафыст налогы бафидынæй, кæд сæххæстгонд у алы ахæм уавæр:  
а) объекты арæзтады бары райсын 2008 азы 8-æм августы уавæрæй лæвæрд æрцыд кæнæ проектон документаци (архитектурон проект) барлæвæрд органимæ 2008 азы 8-æм августы уавæрæй бадзырдгонд уыд, фæлæ арæзтады бар райст уый фæстæ æрцыд лæвæрд;  
б) объекты эксплуатацимæ райсты нысанæй барлæвæрд орган индивидуалон администра​тивон-барадон акты 2020 азы 1-аг январмæ рауаддзæн;  
в) объект æнæхъæнæй кæнæ объекты иуылкъаддæр 60%-ы æмбæлгæ у цæрынæн.  
Гуырдзыстоны 2015 азы 27 июны закъон №3818 – веб-фарс, 03.07.2015аз.
Гуырдзыстоны 2017 азы 28 июны закъон №1112 – веб-фарс, 10.07.2017аз.
    Статья 175. Æнæфæуд арæзтадыл специалон (зоналон) бадзырды дæттынæн налогы бафидынæй ссæрибар кæнын  
1. Специалон (зоналон) бадзырды адæттынæн налогы фидæг ссæрибаргонд цæуы ацы статьяйы архайынадмæ алæвæрд специалон (зонадон) бадзырды адæттынæн нæбафыст налогы бафидынæй, кæд сæххæстгонд у алы ахæм уавæр:   
а) объект æнæфæуд арæзтадыл нымад цæуы;  
б) объекты эксплуатацимæ райсты нысанæй барлæвæрд орган индивидуалон администра​тивон-барадон акты 2025 азы 1-аг январмæ рауаддзæн.  
2. Ацы статьяйы нысæнттæн объект æнæфæуд арæзтадыл нымад цæуы, кæд уый ифтонг кæны Гуырдзыстоны хицауады æмбæлон закъоныдæлбар нормативон актæй сфидаргонд уавæрты.   

Гуырдзыстоны 2020 азы 10 июны закъон №6076 – веб-фарс, 19.06.2020 аз.
     Статья 176. Арæзтады (сæрмагонд нысаниуæджы радиацион кæнæ ядерон объектты арæзтады йеддæмæ) барлæвæрдæн налогы бæрцад 2025 азмæ  
1. Ацы закъоны 6-æм статьяйы 2-аг пункты «б» дæлпунктæй бæрæггонд налогы бæрцад 2023 азы 1-аг январæй 2024 азы 1-аг январмæ ма хъуамæ уа фылдæр 7 ларийы, фæлæ 2024 азы 1-аг январæй 2025 азы 1-аг январмæ – 9 ларийы.    
2. Ацы закъоны 6-æм статьяйы 2-аг пункты «в» дæлпунктæй бæрæггонд налогы бæрцад 2023 азы 1-аг январæй 2024 азы 1-аг январмæ ма хъуамæ уа фылдæр 6 ларийы, фæлæ 2024 азы 1-аг январæй 2025 азы 1-аг январмæ – 8 ларийы.    
Гуырдзыстоны 2022 азы 2 ноябры закъон №1980 – веб-фарс, 14.11.2022аз.
     Статья 177. Контейнерон налогы бафидынæй ссæрибар кæнын  
Товары ласæг сæрибаргонд цæуы контейнерон налогы бафидынæй уыцы контейнерæн, кæцыйæ товары денджызон фæндагæй транспортирад 2024 азы 1-аг февралмæ райдыдта æмæ кæцы денджызон транспортæй Гуырдзыстоны таможнæйы территорийыл æрбахастой иуылæрæгмæ 2024 азы 30-æм апрелы.  

Гуырдзыстоны 2023 азы 15 декабры закъон №4028 – веб-фарс, 25.12.2023аз.
      Статья 178. Ивгæ периоды контейнерон налогы бафидыны администрирад  
1. Æмбæлон муниципалитеты минæварадон органы рдыгæй контейнерон налогы бафиды​нæн бæрндзинад æмбæлон органы сбæлвырдмæ ацы налогы фидыны администрирады æххæст кæны Гуырдзыстоны финансты министрады уагдæттæг сферæмæ хауæг æхсæнадон барады юридикон гоймаг – фиддонты куыстуат.  
2. Ацы статьяйы нысæнттæн  Гуырдзыстоны хицауады уынаффæйæ бæрæггонд цæуы контей​нерон налогы бафидыны фæтк, периоды  æмæ æмгъуыд.  
Гуырдзыстоны 2023 азы 15 декабры закъон №4028 – веб-фарс, 25.12.2023аз.
Сæр V. Хатдзæгон уагæвæрд  
    Статья 18. Закъоны архайынад   
1. Ацы закъон архайын райдайæд мыхуыры рацыдæй уайтагъд.  
2. Налогты фидджытæн бар лæвæрд æрцæуæд ацы закъонæй сфидаргонд æмæ закъоны 16-æм статьяйæ бæрæггонд органты рдыгæй райсгæ 1998 азы налогтæ бафидой 1999 азы 1-аг январмæ.  
Гуырдзыстоны президент

Шеварднадзе Эдуард  
Тбилис,
1998 азы 29 май.
№1401–IIс 
